
Язын бөреләнеп яфрак ярырга әзерләнгән агачлар белән әңгәмә корыгыз.

Менә яз да килде.Кояш күктә ешрак күренә, шуңа күрә карлар да эри башлады.Язны көтеп
алынган дип юкка гына әйтмиләр бит. Бу ел фасылын барысы да көтә. Кыштан арып талчыккан күңелләргә һәм тәннәргә яз жылысы, назы кирәк. Язның беренче чәчәкләрен -умырзаяларны кургәндә, кечкенә балалар кебек шатланабыз һәм"яз килде"дип куанышабыз.Яз - күңелләрнең дэртлэнгэн, сөюгә сусаган чагы, ихласлык белән дәрт иткән вакыт. Кешелек дөньясы табигать белән бергә озын кышкы йокыдан уянган кебек була. Язны үзенчәлекле саф һәм хуш исләр буенча да танып белергә була.Гадәттә, болай да:"һавада яз исе килә", - диләр.Яз килү табигатьнең уянуын,аның актив тормыш башлануын аңлата.Агачларда һәм куакларда бөреләр бүртә, яшел яфраклар күренә, әйләнә-тирәлек яшеллек дөньясына чума. Бу вакыт йөрәк тә өмет һәм үзгәрешләр көтә, хисләнешен арттыра. Шатланасы, көләсе, йөгерәсе, уйныйсы, дулыйсы, күкрәк читлеген тутырып сулыйсы килә.
Әмма табигатьтә кешеләр генә үзгэрми, ә салкын кыштан яшеренгән хайваннар да уяна башлый. Кошлар җылы яклардан кайта, бөҗәкләр уяна, хайваннар җанлана, көндәлек ыгы-зыгы арта бара.
Минем иң яраткан яз ае-май, минемчә,ул елның иң яхшы ае. Табигать әле күптән түгел генә уянды, ә инде шундый матур.Кәефләр күтәрелә, тагын да күңеллерәк була. 
Әлбәттә, елның һәр фасылында үз ризыгы бар, әмма аларның берсен дә яз кебек көтмиләр. Бу яңарыш һәм яңарту вакыты, өмет һәм планнар вакыты. Ә иң күңеллесе, бу вакытта инде җәйге каникулларның якынлашуы сизелә.



